
ஶ்ரீராமசந்த்³ரவிம்ஶதி:

ராமம் ப்³ரஹ்ம ததா²நந்த³பா⁴ஷ்யகாரம் ஜக³த்³கு³ரும் ।
நத்த்வா கரோமி பா⁴வார்யம் ஶ்ரீராமசந்த்³ரவிம்ஶதிம் ॥ 1॥
ஸோத³ரஹ்ரு’தராஜ்யஶ்ரீ:ஸுக்³ரீவ:ஸஹ மந்த்ரிபி: ⁴ ।
யஸ்ய சாஶ்ரிதவாந் பாத³ம் ராமசந்த்³ரம் நமாமி தம் ॥ 2॥
ராவணந்யக்க்ரு’தோ தா³ந்தோ விபீ⁴ஷணோ பி⁴யாகுல: ।
ஸ்வஜநைர்யத்பத³ம் சாகா³த்³ ராமசந்த்³ரம் நமாமி தம் ॥ 3॥
ரக்ஷோதி⁴நாத²ஸங்க்ஷுப்³தா⁴ ஸீதா ஸ்ம்ரு’தவதீ ச யம் ।
ஸ்வப⁴க்தவந்தி³தம் நித்யம் ராமசந்த்³ரம் நமாமி தம் ॥ 4॥
சந்த்³ராம்ஶஶோபி⁴தே ரம்யேபுரா ஸரோவரோத்தமே ।
ஸஸ்மார யம் க³ஜோ முக்த்யை ராமசந்த்³ரம் நமாமி தம் ॥ 5॥
பதிவ்ரதாஶிரோரத்நா கௌ³தமத⁴ர்மசாரிணீ ।
அஸ்மரச்சா²பமுக்த்யை யம் ராமாசந்த்³ரம் நமாமி தம் ॥ 6॥
காலிந்தீ³புலிநே ரம்யே த்⁴ருவ:ஸஸ்மார யம் முதா³ ।
லோகோத்தரபத³ப்ராப்த்யை ராமசந்த்³ரம் நமாமி தம் ॥ 7॥
ஹீநாऽப்ராப்தஸஹாயா ச க்ரு’ஷ்ணா ஸஸ்மார யம் ப்ரபு⁴ம் ।
த³யாலும் க்ரு’ஷ்ணரூபம் ஶ்ரீராமசந்த்³ரம் நமாமி தம் ॥ 8॥
ஜநகஜநிதக்லேஶாத் கயாதூ⁴நந்த³நஶ்ச யம் ।
தீ³நாநாதே²தி ஸஸ்மார ராமசந்த்³ரம் நமாமி தம் ॥ 9॥
யஸ்த்ராதா வேத³ஶாஸ்த்ராணாம் த³ண்ட³கவநபாவக: ।
ஸ்வப⁴க்தவந்தி³தம் ஶாந்தம் ராமசந்த்³ரம் நமாமி தம் ॥ 10॥
நக்தஞ்சரஸமூஹாஶ்ச வேத³மார்கா³வதூ³ஷகா: ।
முக்தாஶ்ச த³ர்ஶநாத்³ யஸ்ய ராமசந்த்³ரம் நமாமி தம் ॥ 11॥
ராவணப⁴க்³நபக்ஷஶ்ச ஜடாயுர்மாம்ஸபோ⁴ஜந: ।

யம் த்³ரு’ஷ்ட்வா ஸத்³க³திம் லேபே⁴ ராமசந்த்³ரம் நமாமி தம் ॥ 12॥
ஸ்வத⁴ர்மத்யாக³தோ ப்⁴ரஷ்டோऽஜாமில: புத்ரச²த்³யத: ।
யந்நாமஸ்மரணாந் முக்தோ ராமசந்த்³ரம் நமாமி தம் ॥ 13॥
வாலீ பா³லரவிப்ரக்²யம் யத்பத³ம் ச புரஸ்தி²தம் ।
த்⁴யாயந் மோக்ஷபத³ம் லேபே⁴ ராமசந்த்³ரம் நமாமி தம் ॥ 14॥
த்யக்த்வா ஸர்வாணி க்ரு’த்யாநி ஶரப⁴ங்க³ஸ்தபோத⁴ந: ।
ஸாகேதமக³மந் நத்த்வா ராமசந்த்³ரம் நமாமி தம் ॥ 15॥
யச்சரணாம்பு³ஜோத்³பூ⁴தா க³ங்கா³ து³ர்க³திநாஶிநீ ।
தாபத்ரயவிநாஶாய ராமசந்த்³ரம் நமாமி தம் ॥ 16॥
ஸுக³திம் ஶப³ரீ லேபே⁴ நிக³மகர்மக³ர்ஹிதா ।
ஆதித்²யகரணாத்³ யஸ்ய ராமசந்த்³ரம் நமாமி தம் ॥ 17॥
த்⁴யாயந் யஸ்ய பதா³ம்போ⁴ஜம் ப⁴ரத:ஸாஶ்ருலோசந: ।
அவஸத் த்யக்தராஜ்யஶ்ரீ ராமசந்த்³ரம் நமாமி தம் ॥ 18॥
கு³ஹராஜோऽப்யஹந் பாபம் யதீ³யஸ்பர்ஶமாத்ரத: ।
ப⁴வதா³ரித்³ரயஹர்த்தாரம் ராமசந்த்³ரம் நமாமி தம் ॥ 19॥
ஜக³ந்நிமித்தோபாதா³நம் ஸ்வப⁴க்தார்திஹர: பர: ।
த்⁴யேயஶ்சாப்யஶ்ச ய:ஸ்வீயை ராமசந்த்³ரம் நமாமி தம் ॥ 20॥
முச்யதே ஸ்மரணாத்³ யஸ்ய ஸத்³யோ ப⁴வபி⁴யா நர: ।
ப்³ரஹ்மேஶாத்³யமரைர்வந்த்³யம் ராமசந்த்³ரம் நமாமி தம் ॥ 21॥
ராமாநந்த³ப்ரஶிஷ்யேணாऽநுப⁴வார்யேண நிர்மிதா ।
பட²தாம் த்⁴வாந்தஹ்ரு’த்³பூ⁴யாச்ச்²ரீராமசந்த்³ரவிம்ஶதி:॥
இதி ஶ்ரீமத்³அநுப⁴வாநந்தா³சார்யப்ரணீதா ஶ்ரீராமசந்த்³ரவிம்ஶதி:ஸம்பூர்ணா ।

